
A MAILA

1. saria: Aster Iglesias Fincias (Egun hartan gauza oso garrantzitsu bat ikasi nuen)
2. saria: Laia Aranburu Alvarez (Txomin, lehenengo sorgin mutila)
3. saria: Alba Perez Acosta (Neguko istripua)

As. SARIA: ALBA PEREZ ACOSTA

B MAILA
SARITUAK

1. saria: Teo Alvarez Artolazabal (Bizitza berria)
2. saria: Jon Arratibel Urkiola (Abenduko gau beltzak)
3. saria: Garazi Guede Inza (Bukatu da)



b

. SARIA: TEO ALVAREZ ARToLAzABAL BIZITZA BERRIA

Gaur euria egin du. Bihar etxetik botako naute... edo bestela
nire anai-arrebek jan egingo naute... Oso urduri nago.

Iritsi da eguna! Joan naiz etxetik... Egun luzez bidaiatu dut
toki perfektoaren bila. Azkenean aurkitu dut tokia: Haritz handi
baten magala. Bai! Han biziko naiz. Orain etxea egitea bakarrik
falta zait. '

Nekatuta nago bidaiaren ondorioz, baina hil ala biziko
kontua da. Nire etxea egin beharra dut.

Hasi naiz pixkanaka- piXkanaka lurrean zuloa egiten.
Lehenengo, 20cm zulatu ditut. A zer nekea!

Atseden txiki bat egingo dut.

Orain, ehizatzera joan naiz. Irin zizare bat ehizatu dut... bost
egunetarako janari nahikoa.

Zulatzen jarraitu dut... 60cm-Kko sakonerara iritsi behar dut.
Aprobetxatu egin behar dut oraindik lurra bustia dagoela bestela
lurra zulatzen, nekez hilko naiz. Bi orduz egon naiz lurra
zulatzen. Azkenean 60cm-ko sakonerara iritsi naiz, deskantsatu
dezaket!

Irin zizarea jango dut afaltzeko, indarra hartu behar dut. Oso
nekatuta nago lurra zulatu ondoren eta, arrautzak jartzen hasi
behar dut laster. Indar asko behar dut! Bihar egun gogorra izango
da.



Eguzkiaren lehenengo izpiak iritsi zaizkit. Esnatzeko ordua
iritsi da. Ehizara joan naiz eta azkenean janari nahiko bildu dut.
Biharko indarra behar dut arrautzak jartzeko.

Iritsi da eguna! Goiz- goizetik arrautzak jartzen hasi naiz.
Denera 25 bat arrautz jarri ditut. Uste baino lehenago larbetan
bihurtuko dira.

Azkenean bihurtu dira arrautzak larbetan. Orain janari
mordo bat eman behar diet osasuntsu hazteko.

Iadanik bi aste eman dituzte larba moduan, baina azkenean
iritsi dira helduarora. Orain asko laguntzen didate, janaria
ekartzen didate, larba berriak zaindu...

Inurri erreginaren bizitza zaila da, baina azkenean merezi
du!

Adin.



B 2. SARIA: JON ARRATIBEL URKIOLA

ABENDUKO GAU
BELTZAK

Urte hartan, abenduko gau hotzak, inoiz baino hotz eta luzeagoak ziren Pellorentzat.
Buruko minak lehertzen zizkion bere ametsak gauero. Goizean esnatu eta

eguneroko haserreak hasten ziren bere etxean:

-Gosaldu eta prestatu lehenbailehen! - esaten zion amatxo Mirenek haserre.
-Ama! Benetan...ikaragarrizko buruko mina daukat!

-Badakizu eskolara joan behar duzula! Nazkatuta nago aitzakiak entzuteaz!

Amatxo Iratik hobeto ulertzen zuen. Begirada maitagarriak luzatzen zizkion, baina ez
zuen ezer esaten. Azkenean, egunero bezala, eskolara joaten zen buruko min

handiarekin.

Egun batean, matematikako klasean zeudela; zenbakiak bueltaka hasi zitzaizkion,

bere inguruan dantzan. Bat-batean dena txuria ikusi zuen eta lurrera erori zen. Ohe

batean etzanda esnatu zen, bere bi amak berari begira adi-adi zituela.

-Zer gertatzen da? - galdetu zien Péllok.

-Eskolan, zorabiatu egin zara. Ospitalera ekarri zaituzte eta medikuak nola zauden
begiratu dizu. - esan zion amatxo Iratik negar malko bat erortzen zitzaion bitartean.
-Eta zer dut?- galdetu zuen Pellok berriz ere kezkatuta.

-Medikuek buruan tumore bat aurkitu dizute. Sendaezina. - erantzun zion amatxo
Mirenek oso ftriste. ‘.

-Nola ezin dela sendatu! Ziuf zerbait topatuko dugulai - esan zuen Pellok poz pozik.

Azkenean bere minen arrazoia topatu zuten eta... sendatzeko bidea aurkituko zuen.

Medikuek mina kentzeko sendagai pila bat eman zizkioten eta hurrengo egunetan
askoz hobeto sentitzen zen. Lagunekin jolasteko -gogo handia zuen berriz ere.

Baina, eskolatik etxera bueltatzen zenean, bere bi amak triste-triste topatzen zituen.



-Askoz hobeto nago! Ez daukat minik! Sendatzen ari naiz! - esaten zien, -baina
beraien kezka aurpegiak ez ziren aldatzen. \

- Gainera, laster, Olentzero etorriko dal Beréri, munduko oparirik onena eskatuko
diogu! Ni sendatzea! Ziur nago beteko duela...- zihoen, irrifar handi batek Pelloren

aurpegia betetzen zuen bitartean.

Gabon gaua iritsi zen eta inoiz baino urduriago zegoen Pello Olentzeroren
etorrerarekin. Gabon kantak ozen abestu zituen, mendi altuenetatik Olentzerok bere

ahotsa entzun eta berari ekarriko zion oparia ez ahazteko.

Afari berezia egin zuten. Pello alaitasunez zoratzen zegoen, gutxi falta zen ...ez

zuen ulertzen bere bi amek zituzten aurpegi tristeak. . .laister sendatu behar zen...

Gau erdian, lotan zegoela, zarata ezezagun bat entzun zuen Pellok. Ohetik jeiki eta

egongelara joan zen. Hantxe zegoen Olentzero bere opariarekin.

-Sendatuko al nauzu? - Galdetu zion.

-Bai, kalte egingo dizun gorputz horretatik askatuko zaitut, libre izango zara.

Orduan bi eskuetatik fuerte heldu, begietara begiratu eta berarekin eraman zuen,

betirako aske.



/ B 3. SARIA: GARAZI GUEDE INZA

BUKATU DA

Ezin dut gehiago! Nazkatuta nago! Eskolan azterketa eta etxekolan gehiegi ditugu!
Bai, badakit jada DBH1en lan asko egin behar dela baina ezin dut guztiarekin. Eta
hori gutxi balitz, etxean ere gauzak ez daude oso ondo. Nire gur‘asoak etengabe daude
eztabaidan. Denbora guztian horrela jarraitzen badute, ez dut uste gabonetarako etxe
bérdinéan bizitzen jarraituko dugunik. Ez da gauza erreza, baina jada ohituta nago
gurasoen -ohiuak entzuteaz. Ai! Barkatu, ez dut nire burua aurkeztu, Izaro deitzen
naiz, 12 urte ditut eta jada DBH1en nago. Ile beltz-beltza dut, begi berdeak eta nire
denbora librean (alegia oso gutxietan) lagunekin kalera irtetea gustatzen zait. Lagun

asko ditut baina azkenaldian ez gaude asko elkarrekin.

Egun batean, eskolako txirrinak jo zuenean, oso azkar altxatu nintzen nire
eserlekutik, gauzak jaso nituen, nire lagunei agur esan nien eta korrika itzuli nintzen

nire etxera. Etxeko atea ireki nuenean hau entzun nuen:

— Ba bai. Agian hoberena gu biok banantzea izango litzateke. Nik uste dut Izaro jada
nekatzen hasi dela gu eztabaidan entzuteaz. -ama zen eta aitari larrituta begiratzen

ari zitzaion. Blokeatu egin nintzen, ez nekien zer egin.
— Bai, arrazoi duzu -aitak.

— ZER?! -ohiukatu nuen azkenean. Begiak malkoekin lausotzen hasi zitzaizkidan eta

geroz eta okerrago ikusten nuen.

Bat-batean dena isilik geratu zen. Nire gurasoak elkarri begira geratu ziren eta ama

eskuak urduritasunez mugitzen hasi zen.
— Izaro, laztana... -hasi zen aita, asperen eginez. Baina ez zuen ezer gehiago esan.

Orduan korrika joan nintzen nire gelara, atea itxi nuen, pijama jantzi, ohean etzan

nintzen eta negarrez jarraitu nuen. Banekien hura noizbat gertatuko zela, baina ez



nuen espero horren goiz izango zenik. Egia esan, uste nuena baina negar gehiago

egiten ari nintzen baina ezin nuen sahiestu.

Jada loak hartu nuenean, kolpe batzuk entzun nituen atean. Atea ireki nuenean

gurasoak esertzeko eskatu zidaten.

— Izaro hitz egin beharra daukagu -esan zuen amak eta denbora batean banantzea

erabaki zutela esan zidaten.

Egunak ohean etzanda pasatu nituen, negarrez, nere lagunekin whatsappetik hitz
egiten, abesti tristeak entzuten... (beno eta etxekolanak egiten). Ez nuen ezer gehiago
egin nahi. Behin eta berriz gauza bera errepikatzen nuen nire buruan:”bukatu da,
bukatu da”.

Aste batzuk pasatu dira ordundik eta gurasoak bananduta jarraitzen dute. Aita pisu
baten bila dabil eta amak aitaren gauzak kaxa batzuetan sartzen hasi da. Baina,
horrez gain, askoz ere lasaiago nago, badakidalako nire gurasoentzat hoberena dela.

Eta badakit gurasoak asko maite nautela.



